
USAID i ndihmon rrjetet rajonale të biznesit 
 
Më 14 dhe 15 qershor në Shkup organizohet Ngjarja rajonale e takimeve afariste dhe 
panairit financiar, me pjesëmarrje të sipërmarrësve nga Evropa juglindore, si dhe 
investuesve dhe subjekteve tjera financiare, me qëllim të hulumtimit të mundësive 
specifike financiare dhe zgjerimit të rrjeteve afariste në rajon. Programi Partnerët e 
USAID-it për stabiliteti financiar (PFS) dhe Nisma rajonale e konkurrencës (RCI) janë 
bashkë-organizues të ngjarjes, me qindra pjesëmarrës nga Shqipëria, Bosnja, Kosova, 
Maqedonia dhe Serbia.   
 
Profesionistë të njohur financiarë dhe afaristë udhëheqin me sesionet, ku trajtohen 
temat si financimi inovativ dhe prodhimet e investimit në rrethanat e pas-krizës 
ekonomike, kapitali i përbashkët, financimi i agro-biznesit dhe këshillëdhënia financiare. 
Këto tema do të vazhdohen nga mundësitë joformale të rrjeteve dhe aktiviteteve të 
paracaktuara të takimeve afariste mes investuesve dhe sipërmarrësve, që i krijon 
pjesëmarrësve mundësi optimale për krijimin e rrjeteve dhe ndërtimin e marrëdhënieve 
të reja afariste.  
 
Z. Joseph Lessard, Drejtor i Zyrës së USAID Maqedoni për zhvillim ekonomik i ka nënvizuar 
të arriturat e Projektit të USAID-it për konkurrencë në Maqedoni, i cili i ka ndihmuar 120 
kompanive në qasjen ndaj financave dhe rritjes së konkurrencës gjatë dy viteve të 
kaluara. Ai ka cekur që “është krenar me suksesin e njohur dhe që PFS dhe RCI mund ta 
zgjerojnë modelin e takimeve financiare në nivel rajonal”.  
 
SHËNIM PËR REDAKTORËT: 
 
Që nga viti 1993, populli amerikan ka investuar rreth $500 milionë në Maqedoni përmes USAID-it. 
për krijimin e vendeve të punës, zvogëlimin e korrupsionit dhe përgatitjen e studentëve të 
Maqedonisë për forcën e punës. USAID siguron ndihmë ekonomike dhe humanitare për më 
shumë se 100 shtete. Për më tepër informata, ju lutemi vizitoni: http://macedonia.usaid.gov/  
 
Partnerët e USAID-it për stabilitet financiar (PFS) është projekt rajonal me të cilin mbështetet 
zhvillimi i sektorit financiar, duke i afruar lojtarët rajonalë nga shtetet “partnere” dhe “mentore” 
për trajtimin e sfidave rajonale, promovimin e miratimit dhe zbatimit të praktikave më të mira 
ndërkombëtare, si dhe këmbimit të përvojës dhe leksioneve të mësuara. Përfitues kryesorë në 
Evropën juglindore dhe Euro-Azi janë: Shqipëria, Bosnja dhe Hercegovina, Kosova, Maqedonia, 
Mali i Zi, Serbia, Armenia, Azerbajxhani, Bjellorusia, Gjeorgjia, Moldavia dhe Ukraina. Partnerët e 
UAAID PFS e përfshijnë edhe Asociacionin kroat të pronës private dhe kapitalit të përbashkët, 
Crimson Capital dhe CEED Maqedoni.  
 



 
 

 
 

Projekti i USAID-it për konkurrencë rajonale (RCI) e synon avancimin e konkurrencës në Evropë 
dhe Euro-Azi, përmes përkushtimit të përpjekjeve bilaterale të Misioneve të USAID-it, projekteve 
të USAID-it dhe pjesëmarrësve tjerë lokalë. Përmes qasjes rajonale, USAID RCI e avancon 
bashkëpunimin mes programeve të konkurrencës dhe zhvillimit ekonomik, drejt rritjes së tregtisë 
dhe vendeve të punës në shtetet-nikoqire. USAID RCI e koordinon aktivitetet në mënyrë efektive 
dhe e përforcon këmbimin e informatave mes pjesëmarrësve të ndryshëm (USAID, donatorët 
tjerë, organizatat e sektorit publik dhe privat) në sektorët e zgjedhur.  
 
 


